Aðalfundur Körfuknattleiksfélags Ísafjarðar (KFÍ)

haldinn í Íþróttahúsinu Torfnesi, annarri hæð, miðvikudaginn 8. maí 2013 kl. 18.00.
Dagskrá fundarins eru hefðbundin aðalfundarstörf skv. lögum félagsins.
1. Kosning fundarstjóra og fundarritara.

Sævar Óskarsson, formaður, setti fund og lagði til að Gísli Halldór Halldórsson yrði kjörinn fundarstjóri.
Samþykkt samhljóða.

Fundarstjóri gerði tillögu um Birnu Lárusdóttur sem fundarritara.

Samþykkt samhljóða.

Fundarstjóri kannaði hvort löglega hefði verið boðað til fundarins. Staðfest var að svo hefði verið. Fundarstjóri lýsti fundinn löglegan.

2. Skýrsla stjórnar.
Sævar Óskarsson, formaður, gerði grein fyrir skýrslu stjórnar og fór ítarlega yfir starfsemi félagsins á starfsárinu sem er að líða.
Formaður lagði sérstaklega fram tillögu að breyttu skipuriti fyrir starfsemi KFÍ sem gerð var grein fyrir í skýrslu stjórnar. Samkvæmt tillögunni mun sérstakt meistaraflokkaráð taka til starfa á nýju starfsári auk þess sem félagsstarf er sérstaklega skilgreint með það fyrir augum að virkja stuðningsmenn félagsins betur í anda þess sem var þegar starfsemi Ísfólksins var sem öflugust.
Skýrsla Unglingaráðs.

Guðfinna Hreiðarsdóttir, formaður Unglingaráðs, kynnti skýrslu ráðsins og gerði grein fyrir starfinu í vetur.
Fundarstjóri bar upp tillögu formanns að breyttu skipuriti fyrir starfsemi KFÍ til reynslu í eitt ár.
Umræða varð um tillöguna og komu fram þau sjónarmið að lögum félagsins þarf að breyta fyrir næsta aðalfund þegar reynsla er komin á hið nýja skipurit.

Tillagan samþykkt samhljóða.

Fundarstjóri bar upp skýrslu stjórnar og skýrslu unglingaráðs. 

Samþykktar samhljóða.
2. Endurskoðaðir ársreikningar félagsins.

Guðni Ólafur Guðnason, gjaldkeri, lagði fram endurskoðaða ársreikninga og fór yfir helstu lykiltölur úr rekstri félagsins.

Fundarstjóri opnaði fyrir umræður um skýrslur og ársreikninga.
Fundarstjóri bar upp endurskoðaða ársreikninga félagsins.

Samþykktir samhljóða.
3. Kosning formanns.

Sævar Óskarsson gaf kost á sér áfram sem formaður.

Önnur framboð bárust ekki.
Samþykkt með lófaklappi. Sævar Óskarsson er því réttkjörinn formaður KFÍ.
4. Kosning tveggja aðalmanna í stjórn til tveggja ára.
Samkvæmt lögum félagsins skal kjósa tvo stjórnarmenn til tveggja ára. Óðinn Gestsson gerði tillögu um Ingólf Þorleifsson og Birnu Lárusdóttur sem stjórnarmenn til tveggja ára. Fyrir í stjórn eru Óðinn Gestsson og Guðni Ólafur Guðnason. Aðrar tillögur bárust ekki. 
Samþykkt með lófaklappi.
5. Kosning þriggja varamanna.
Sævar gerði tillögu um þrjá varamenn: Guðfinnu M. Hreiðarsdóttur, Jón Steinar Guðmundsson og Magnús Heimisson. Aðrar tillögur bárust ekki. 
Samþykkt með lófaklappi.

6. Kosning endurskoðenda.

Guðni lagði til að endurskoðendur félagsins yrðu kjörnir Brynjar Ingason og Gísli Halldór Halldórsson. Aðrar tillögur bárust ekki. 
Samþykkt samhljóða.
7. Kosning nefnda.
Guðni lagði til að kosningu í nefndir verði vísað til stjórnar.

Samþykkt samhljóða.
8. Lagabreytingar.

Guðfinna kom upp undir þessum lið og lagði til að í lögum félagsins verði nafni Unglingaráðs breytt í Barna- og unglingaráð til að endurspegla betur starfsemi yngri flokka KFÍ.
Tillagan samþykkt samhljóða.
9. Önnur mál.
Sævar kom upp undir þessum lið til að kynna frekar þá hugmynd að sameina öll íþróttafélög á norðanverðum Vestfjörðum. Sævar hefur þegar kynnt hugmyndina fyrir formönnum boltaíþróttafélaga. Markmið félagsins yrði að efla samkennd meðal íbúa á norðanverðum Vestfjörðum.

Guðjón Þorsteinsson kom upp undir þessum lið og færði stjórn og Unglingaráði bestu þakkir fyrir vel unnin störf á árinu. Telur hann vel að málum staðið hjá félaginu samanborið við mörg önnur félög í körfuboltanum. Einnig ræddi hann málefni íþróttahússins á Torfnesi, góðan starfsanda í húsinu, viðhaldsþörf, skilgreiningu hússins sem fjölnota húss og fleira. Sömuleiðis hvatti hann stjórn til þess að leita allra leiða til að draga úr ferðakostnaði og ná samningum við Flugfélag Íslands um hagstæð fargjöld.
Guðfinna og Sævar ræddu hlutverk Íþróttahússins á Torfnesi sem fjölnota húss. Ástand gólfsins einnig rætt en það þykir ekki þola þá þungastarfsemi sem stundum fylgir viðburðum í húsinu. Starfsmaður Eignasjóðs Ísafjarðarbæjar var gestur fundarins og tók þátt í umræðum um ástand gólfsins og hlýddu fundargestir á sjónarmið hver annars.
Fundarstjóri færði formanni stjórn fundarins á ný. 

Fleira var ekki gert og fundi slitið kl. 19.30
